
Shule nzuri ni ipi? Shule nzuri au mbaya ina maana
tofauti kwa watu mbalimbali. Baadhi ya watu wantilia 
mkazo majengo na mazingira. Wengine wanadhani
uhusiano na utawala katika shule ni muhimu.

Zaidi ya watu 1,000 wa umri tofauti na kutoka nyanja 
mbalimbali kote Tanzania walijibu shindano la “Shule
Nzuri ni Ipi” lililoandaliwa na HakiElimu mwaka 2002.
dhumuni lilikuwa kuibua mjadala juu ya elimu bora.
Majibu na ushiriki wa watu unadhihirisha kwamba 
Watanzania wanifikiria elimu na wan maoni ya
kuchangia.

Kijitabu hiki kinatoa muhtasari wa mambo yaliyojitokeza
na kuandikwa na washiriki 17 kwa njia ya insha na
michoro iliyopokelewa. Tunamaanisha kwamba kwa
kuzisoma kutatoa msukumo kwa wanafunzi, wazazi,
walimu na watunga sera kuwa waangalifu zaidi katika
masuala ya ubora wa elimu, na kutekeleza maoni yenye
ubunifu yatayoleta mabadiliko ya kweli.

HakiElimu ni shirika la hiari linalolenga kufikia usawa, ubora, hamaki za binadamu na demokra-
sia katika elimu na jamii. Tunawezesha jamii kupata habari, kubadili shule na mfumo wa uunda-
ji wa sera; kuibua ubunifu katika mijadala ya umma na kusimamia mabadiliko; kufanya utafiti
yakinifu, uchambuzi na utetezi; na kushirikiana na wadau ili kuendeleza manufaa ya pamoja na
kuzingatia haki za jamii.

Utangulizi

Shule Nzuri ni Ipi? Shule Mbaya ni Ipi? Shule nzuri au mbaya ina maana tofauti kwa watu
mbalimbali. Baadhi ya watu wanatilia mkazo majengo na mazingira. Wengine wanadhani
uhusiano na utawala katika shule ni muhimu zaidi.

Mwaka 2002 HakiElimu iliandaa shindano la insha na kuchora kwa nchi nzima juu ya ubora wa
elimu. Mada ya shindano hilo ilikuwa “Shule Nzuri ni Ipi?” na “Shule Mbaya ni Ipi?” Shindano
lilikuwa na lengo la kuibua mjadala katika jamii, hasa watoto na vijana, kujadiliana kuhusu
maana ya elimu bora na kuchangia maoni juu ya Mpango wa Maendeleo ya Elimu ya Msingi
(MMEM).

Zaidi ya watu 1,000 wa umri tofauti, kutoka sehemu mbalimbali kote nchini walishiriki katika
shindano hilo. Majibu na ushiriki wa watu unadhihirisha kwamba Watanzania wanaifikiria elimu
na wana maoni ya jinsi ya kuchangia. 

Kijitabu hiki kina muhtasari wa maoni yaliyotolewa na washindi, na pia kimechapa majibu bora
ya washiriki wengine 17. Majibu haya sio kamilifu, lakini yanaashiria ni mambo gani
yanayoigusa jamii. Majibu hayo yanatoa fursa ya kujifunza jinsi ambavyo watu wanafikiria, na
kuelekeza katika sehemu ambazo taarifa kwa umma na majadiliano vinahitaji mdahalo wa kina.
Tunatumaini kwamba kijitabu hiki kitachangia kukuza mjadala.

Watu wana maoni gani

Karibu majibu yote yaligusia umuhimu wa kuwa na majengo mazuri shuleni. Hii ni pamoja na
madarasa, mazingira ya shule na rasilimali ambazo shule inahitaji ili kutoa elimu bora. Wakati
wengine wakisisitiza kwamba shule haiwezi kuwa nzuri bila vyumba bora vya madarasa,
wengine wametoa hoja kwamba shule nzuri inajengwa na vitu vingi zaidi ya miundombinu.

Idadi kubwa ya washiriki walisisitiza kwamba shule ni mahali pa furaha! Kwa walimu na
wanafunzi! Kila anayehusika na shule anatakiwa kujisikia kuwa anakaribishwa na kufurahia
muda anaoutumia shuleni. Majibu mengi katika shindano yalionyesha kuwa adhabu ya viboko
inazifanya shule kutokuwa mahali salama na penye furaha, na inaingilia mafunzo. Washiriki
walisema kwamba shule nzuri zina mfumo mbadala wa adhabu ambao unasaidia wanafunzi
kujifunza badala ya kuwatisha kwa vipigo. 

Majibu mengi ya washiriki yanasisitiza kwamba shule zifundishe stadi za maisha na kutoa
elimu. Hii inajumuisha kuwepo kwa vifaa vya michezo, maktaba na mitaala ambayo imelenga
kwenye maendeleo ya ukuaji wa mtoto. Hii inamaanisha kwamba si kufundisha kwa kukaririsha
tu lakini kuwafunza watoto kufikiri na kuheshimu wengine.

Shule nzuri inatilia mkazo umuhimu wa uhusiano
katika ngazi mbalimbali. Huu ni uhusiano
kati ya:
� wanafunzi wanaothamini haki

sawa 
� wanafunzi na walimu

kuheshimiana na kuelewana
� shule na jumuiya ambazo zina

wajibika na ziko wazi
� uongozi wa shule na utawala unaounga

mkono na unaochangia habari na jumuiya
husika.

Utawala bora ulipewa umuhimu wake
katika majibu mengi ya washiriki.

Wengine walizungumzia kuhusu
kuihusisha jamii katika maamuzi
yanayoihusu shule. Wengine

walijadili ni jinsi gani shule inaweza
kuwa wazi zaidi kwa kupashana habari

na wanafunzi na wazazi.

“Shule nzuri ni ile yenye walimu
wanaowajibika na ambao wanajitolea kwa kazi

yao. Wanawatia moyo wanafunzi wao kufanya kazi kwa
bidii ili kupata matokeo mazuri. Katika shule nzuri, walimu

wanalenga kuwaandaa wanafunzi wao kuwa raia wema
hapo baadaye.” Xaveria Hyera (17), mwanamke.

“Katika shule nzuri kuna uhusiano mzuri kati ya
wanafunzi na walimu. Wanafunzi wako huru kuuliza
maswali na walimu wako tayari kujadili na kuwajibu

kiurafiki.” Bethseba E. Mjema (18), mwanamke.

Kinyume na shule nzuri, shule mbaya imeelezewa kwamba ni ile
ambayo haina miundombinu mizuri au ipo

kwenye maeneo mabaya. Shule mbaya ina
madarasa yaliyofurika wanafunzi na

walimu ambao hawahudhurii vipindi
darasani. Utawala mbovu,
kutoshirikisha jamii pamoja na

uhusiano mbaya kati ya wanafunzi na
walimu ni baadhi ya sifa za shule mbaya.

Majibu ya washiriki wengi yalionyesha kuwa
adhabu ya viboko inachangia kufanya shule kuwa mbaya.

Lakini huo ni muhtasari tu. Majibu ya washindi
bora 17 yamechapwa katika kijitabu hiki.  Soma
na uone ni nini walichosema
washiriki/waandishi hao. Fikiria mwenyewe.
Jadili ni nini kinaifanya shule kuwa  nzuri au
mbaya. Zungumza na rafiki zako au majirani.
Iandikie serikali au kwenye magazeti.  Wasiliana
na vituo vya redio.  Tuambie unachofikiri!  Unaweza
kuleta mabadiliko!

“Shule nzuri ina kamati ya shule inayosimamia
kwa karibu shughuli mbalimbali za maendeleo ya

shule.” 
Habibu Hasan Surumbu (50), mwanaume.

“Shule mbaya ni ile ambayo walimu hawaingii
madarasani, na wanafunzi wanapigwa hovyo hali

inayosababisha mgongano kati ya wanafunzi, walimu na
wazazi.” 

Jacqueline Ngowi (25), mwanamke.



5Shule Nzuri ni Ipi?

Washiriki  
bora

1. Kikundi cha Vijana cha Tuelimishane
SLP 11348, Mwanza 
Insha ya kikundi hiki inasisitiza ‘utawala bora’ katika shule. Vilevile inasema kwamba wanafunzi wasifukuzwe shule kwa
kukosa sare.

2. Amirah Naushad Baliram, (13) Mwanamke
Shule ya Seminari ya Kiislam Al-Muntazir, Dar es Salaam
Amirah amesisitiza umuhimu wa uhusiano. Anatoa hoja kwamba walimu wawe kama washiriki sawa miongoni mwa
wanafunzi wanapokuwa darasani. Anatoa hoja zake wazi na kuzitolea mifano halisi.

3. Bethseba E. Mjema (18) Mwanamke
Shule ya Sekondari St. Mary’s Mazinde Juu,  SLP 90, Lushoto
Insha ya Bethseba inasisitizia ukweli kwamba shule nzuri lazima ihusishe jamii nzima katika kuendesha mambo
yanayoihusu shule. Hawa ni pamoja na wazazi, wanafunzi na wanajamii wengine wote. Anatilia mkazo kwenye
umuhimu wa kufuatilia utendaji wa walimu na kuhakikisha mahudhurio yao darasani ni mazuri. 

4. Deosdediti Mayagilo (12) Mwanaume
Shule ya Msingi Isike, SLP 433, Tabora 
Deosdediti anaeleza katika insha yake kuhusu umuhimu wa shule nzuri kwa maendeleo ya binadamu atakapokuwa mtu
mzima. Shule nzuri inatakiwa isaidie kumuendeleza binadamu na kumfunza stadi za maisha kwa faida yetu na ya
familia hapo baadaye.

5. Marco P. Malima (23) Mwanaume
Shule ya Msingi Kafunjo, SLP 308, Sengerema
Insha ya Marco inaelezea umuhimu wa miundombinu, inasisitiza umuhimu wa uongozi bora na uhusiano kati ya
wazazi, walimu na wanafunzi.

5. Marco P. Malima (23) Mwanaume
Shule ya Msingi Kafunjo, SLP 308, Sengerema



People Speak out on

What is a Good
School?

Essays and Drawings from a competition 

organized by HakiElimu

6. Halima Shaban Senkukus (17) Mwanamke
Shule ya Seminari ya Al-Haramain, SLP 19961, Dar es Salaam
Halima anafafanua kwamba shule nzuri haitokani na majengo pekee, ni wanafunzi na walimu ndio wanaounda undani
wa shule.

Shule Nzuri ni Ipi?

6. Halima Shaban Senkukus (17) Mwanamke
Shule ya Seminari ya Al-Haramain, SLP 19961, Dar es Salaam

7. Victor Simon & Goodluck Mashalla
Mchoro wa kikundi, SLP 2940, Mwanza 
Simon na Goodluck wameelekea zaidi kwenye umuhimu wa haki sawa na kuheshimu maoni ya wanafunzi katika
kuendesha shule yao. Wameelezea pia athari za miundombinu mibovu katika kutoa elimu bora.

8. Henry Peter (15) Mwanaume
SLP 79505, Dar es Salaam
Henry ametumia mchoro kuelezea mawazo yake. Ametilia mkazo jinsi kukosekana kwa miundombinu
kunavyoathiri wanafunzi. Ameeleza kwa mifano umuhimu wa michezo na maktaba katika elimu.

Shule Nzuri ni Ipi?

8. Henry Peter (15) Mwanaume
SLP 79505, Dar es Salaam

9. Pauline Barnabas (16) Mwanamke
Shule ya Sekondari Pamba, SLP 632, Mwanza
Pauline anatumia ujuzi wake mkubwa wa kuchora kuelezea masuala muhimu yanayozikabili shule leo hii.
Kwa kuongezea, anatumia ucheshi kuelezea masomo magumu.

9. Pauline Barnabas (16) Mwanamke

10. Ernest W. Biseko (28) Mwanaume
c/o Ramadham Mwendwa, SLP 240, Mwanza
Ernest anaonyesha matatizo yanayowakabili wanafunzi katika mazingira duni ya shule. Michoro yake mizuri
imesisitiza jinsi gani mazingira mazuri ya kusomea yanavyoweza kuwavutia wanafunzi kuwa wazi na huru
kuchangia maoni yao.

Shule Nzuri ni Ipi?

11. Syed Ahmed Ali Naqui (13) Mwanaume
SLP 12003, Dar es Salaam
Insha hii imeandikwa katika mtindo wa kipekee. Kama msomaji, unahisi kama umesafiri pamoja na
mwandishi hadi shule anayoitembelea na unapata hisia kali kuhusu tofauti kati ya shule nzuri na mbaya.



30
Shule Nzuri ni Ipi?

11. Syed Ahmed Ali Naqui (13) Mwanaume
SLP 12003, Dar es Salaam



31Shule Nzuri ni Ipi?

12. Mary Mrope (40) Mwanamke
SLP 289, Songea
Mary anaandika kuhusu ukweli kwamba walimu na wanafunzi wanatakiwa kuwa na  shauku ya kuwa
shuleni  na kazi wanayoifanya. Shule inatakiwa kuwa mahali pa furaha!

13. Charlene Pownall (12) Mwanamke
Jaffery Academy, Arusha
Charlene amewakilisha vyema jinsi vishawishi vya nje vinavyoathiri matokeo ya watoto shuleni. Vile vile
anaonyesha  jinsi burudani inavyowezesha wanafunzi kujifunza vyema.

14. Mpoki Mwakitalu (12) Mwanaume
SLP 236, Arusha
Mpoki ametumia ubunifu wake wote kuonyesha shule mbaya, ambapo majengo yanaanguka ovyo na
wanafunzi wamechushwa na hali hiyo. Kama mtazamaji utaona mkanganyiko wa kuwa na walimu
wanaofundisha zaidi ya darasa moja kwa wakati mmoja.

15. Asimwe Ruganyoisa (12) Mwanamke
SLP 2650, Dar es Salaam
Asimwe anafafanua vizuri changamoto zinazowakabili walimu na jinsi zinavyoleta mgongano kwa wanafunzi.
Vilevile anazungumzia madhara ya UKIMWI  na umuhimu wa kuwaelimisha vijana kuhusu tatizo hilo.

16. Ismail Yusuph (18) Mwanaume
SLP 79505, Dar es Salaam
Mchoro wa kiubunifu  wa Ismail unaonyesha matatizo ya shuleni. Mpangilio na rangi zake zinang’ara na
zinavutia macho.

16. Ismail Yusuph (18) Mwanaume
SLP 79505, Dar es Salaam

17. Deogratis M. Simba (31) Mwanaume
SLP 4246, Dar es Salaam
Deogratius anaandika kuhusu wajibu wa kiakili, kiroho, kimwili na wa kijamii zilionao shule katika
kumwendeleza mtoto. Shule zinatakiwa kufundisha watoto jinsi ya kufahamu kazi zao na kuwahamasisha
kuwa wadadisi na jasiri wa kujifunza bila woga.

Kiambatanisho: Mchakato wa Shindano

Nani Alishiriki?
Mwitikio wa tangazo la shindano ulikuwa mkubwa sana. Jumla ya insha na michoro 1,074
ilipokelewa kutoka Tanzania nzima. Washiriki walikuwa wa umri tofauti kuanzia mtoto wa miaka
5 na watu wazima hadi miaka 72. Vilevile tulipokea majibu ya vikundi kutoka mashirika ya vijana
na marafiki waliojiunga pamoja kutuma maoni yao.

Shindano Lilitathminiwaje?
Ilisisitizwa kwamba hakuna majibu sahihi wala makosa katika maswali yaliyoulizwa. Tulikuwa
tunatafuta insha na michoro yenye: 

• ubunifu
• kuandikwa vizuri
• kuelezea masuala yanayoendana na Mpango wa Maendeleo ya Elimu ya Msingi (MMEM)
• msisitizo kwenye masuala ya ubora katika elimu
• mawazo binafsi na ya kipekee
• kusisimua
• kuibua mjadala

Watathmini wawili waliopitia mafunzo ya ualimu, ambao si wafanyakazi wa HakiElimu,
walisahihisha shindano hilo kwa kutumia vigezo hivyo. Walisahihisha majibu ya washiriki wote
kwa kutumia alama za 1-10 (10 ikiwa kama alama ya juu zaidi), na kutoa alama kulingana na
vigezo hivyo hapo juu. 

Majibu yaligawanywa katika makundi kulingana na umri ili kuhakikisha kunakuwa na usawa
katika kusahihisha. Kwa kuongezea, majibu ya washiriki pia yaligawanywa kwa jinsia na
kuangalia kama majibu yalikuwa katika mfumo wa insha au mchoro. 

KIGEZO
Insha Mchoro

Mwanaume Mwanamke Mwanaume Mwanamke
Umri miaka 12 na chini yake 1 2 3 4
Umri 13 – 16 5 6 7 8
Umri 17 – 24 9 10 11 12
Umri 25 kwenda juu 13 14 15 -
Vikundi (umri mchanganyiko) 16 17

Hii ilifanya jumla ya vigezo 17 (Hapakuwa na washiriki wanawake wenye umri kuanzia miaka 25
na kuendelea, kwa upande wa michoro). Mara baada ya kusahihishwa, majibu yalipitiwa na
wafanyakazi wa HakiElimu ili kuhakikisha kwamba usahihishaji ulifanyika kwa uthabiti na haki. 

Kati ya majibu 1,074 matano bora kutoka katika kila kundi yalichaguliwa. Majibu ya washiriki 85
yalipewa nafasi ya kushinda. Wafanyakazi wa HakiElimu walichagua kati ya majibu 2 hadi 3
kutoka katika kila kigezo. Hii ilipunguza majibu hadi kufikia 39.  Timu ya watathmini kutoka
Wizara ya Elimu na Utamaduni, Walimu na HakiElimu walikutana kuchagua washindi kumi
bora. Kila mmoja wa watathmini alipitia majibu yote 39 na kuandika majina ya washindi kwa
kuchagua mmoja kutoka katika kila kigezo. Baadaye watathmini walikutana katika kikundi na
kuamua kwa pamoja mshindi bora kutoka kila kundi.

Baada ya uchaguzi huo walibaki washiriki 17, ambao kati
yao walichaguliwa 10 bora, kwa kuzingatia umri, jinsia
na majibu. Ilifikiriwa hivyo ili kwamba kila mshiriki
kutoka kila kundi aweze kuchaguliwa. Majibu ya
washiriki wengine 7 yalichaguliwa kama ‘Waliofanya
Vizuri Zaidi’.

Washindi Walipata Nini?
Kila mshindi kati ya 10 bora alipata Tshs. 100,000/- kwa
ajili yake na nyingine 100,000/- kwa ajili ya shule
aliyoichagua. Kila mmoja kati ya washiriki 7 waliofanya
vizuri zaidi alipata fulana ya HakiElimu. Washiriki wote
(pamoja na washindi waliofanya vizuri zaidi) walipata
nakala moja ya kijitabu cha ‘Hii Ndio Elimu?’

HakiElimu haikutoa maelekezo ya namna zawadi ya
fedha zitakavyotumika. Hata hivyo, tulisisitiza kwamba
zawadi ya fedha iliyotolewa kwa shule itumike kwa
misingi iliyoanzisha shindano, yaani maamuzi ya
matumizi yashirikishe jamii na hasa wanafunzi.

HakiElimu yatangaza
washindi shindano la


